
NB: D'fhéadfadh athrú teacht ar shonraí na socruithe agus na bpróiseas a bhfuil breac-
chuntas orthu sa Treoir seo ar chúiseanna teicniúla, polasaí nó ar chúiseanna iomchuí eile. 
Is ar an léitheoir atá an fhreagracht a chinntiú go bhfuil an leagan is déanaí den Treoir 
aige/aici agus beidh an leagan sin ar fáil ar www.gov.ie 

Féach ar an aguisún thall 

Tuilleadh Eolais 
Beidh an t-eolas is déanaí faoi gach ábhar a bhaineann le scrúduithe na 
hArdteistiméireachta agus le próiseas na nGrád Creidiúnaithe ar fáil ar bhonn leanúnach ar 
gov.ie/Ardteist. 
 
Chomh maith leis sin, tacóidh an Roinn le ceannairí scoile, múinteoirí agus pearsanra scoile 
eile, agus le teagascóirí, tuismitheoirí agus iarrthóirí trí sheirbhís líne fóin thiomnaithe a 
sholáthar i dtaca le ceisteanna faoi na Gráid Chreidiúnaithe.  
 
Is féidir teagmháil a dhéanamh leis an Roinn maidir leis seo ach glaoch ar an Líne 
Chabhrach ar 057-9324461 (agus glac le rogha 2). Beidh an líne fóin oscailte ón Luan an 26 
Aibreán 2021 agus beidh sí ag feidhmiú ó Luan go hAoine, 10.00  go dtí 17.00.  
 
Mar mhalairt air sin, is féidir ceisteanna a sheoladh ar ríomhphost chuig 
LCinfo@education.gov.ie  
 

AGUISÍN - SOILÉIRIÚ 

 
Soiléiriú 
 

 
Sa doiciméad, Gráid Chreidiúnaithe d’Ábhair Taobh Amuigh den Scoil agus 
d’Fhoghlaimeoirí Taobh Amuigh den Scoil Treoir don Phróiseas Achomhairc (an 
Treoir seo), a foilsíodh i mí Bealtaine 2021, leagadh an fhreagracht ar Bhord Cláir na 
Roinne Oideachais maidir le riar an phróisis achomhairc i dtaca le cinntí nach féidir 
marc céatadáin measta a thaisce i leith iarrthóra. 
 
I ndiaidh achtú an Bhille Oideachais (Ardteistiméireacht 2021) (Gráid Chreidiúnaithe), 
2021 fuarthas soiléiriú dlí gur féidir le Coimisiún na Scrúduithe Stáit, dá sannadh 
freagracht reachtach maidir le córas na nGrád Creidiúnaithe a riar, na hachomhairc 
sin a phróiseáil, beag beann ar dháta an chinnidh sin (gan marc céatadáin measta a 
thaisce).  Gabhann an soiléiriú sin ionad na faisnéise a leagadh amach i Mír 5 den 
Treoir don Phróiseas Achomhairc, mar a foilsíodh. 
 
Ba chóir aon tagairtí ar fud na Treorach do Bhord Cláir na Roinne Oideachais a 
léamh mar thagairt do bhord Choimisiún na Scrúduithe Stáit, ar a dtugtar na 
Coimisinéirí freisin. Leanfaidh na Coimisinéirí orthu lena chinntiú go léirítear meas ar 
cheartas aiceanta agus ar nósanna imeachta cothroma  sa phróiseas achomhairc 
agus i ngach gné de chóras na nGrád Creidiúnaithe.  

 

 

  

mailto:LCinfo@education.gov.ie

1.0  Réamhrá agus Comhthéacs  
 

1.1 Léitheoireacht chúlra  

Ba cheart an t-eolas atá sa treoir seo a léamh i gcomhar leis na doiciméid thábhachtacha 

seo a leanas (agus aon nuashonruithe ar na doiciméid sin atá ar fáil ar www.gov.ie) lena n-

áirítear 

 Treoir maidir leis na Scrúduithe Stáit agus Gráid Chreidiúnaithe don Ardteistiméireacht 
in 2021 (Feabhra 2021) ar fáil anseo 
 

 Treoir do Ghráid Chreidiúnaithe don Ardteistiméireacht in 2021 maidir le (a) Ábhair 
Taobh Amuigh den Scoil agus (b) Foghlaimeoirí Taobh Amuigh den Scoil (Márta 
2021) ar fáil anseo 

 

 Treoir do Scoileanna agus do Scoláirí maidir le feidhmiú Phróiseas na nGrád 
Creidiúnaithe d’Ábhair Taobh Amuigh den Scoil agus d'Fhoghlaimeoirí Taobh 
Amuigh den Scoil (Aibreán 2021)ar fáil anseo 
 

 Gráid Chreidiúnaithe don Ardteistiméireacht in 2021, Treoir do Scoileanna maidir le 
Marcanna Céatadáin Measta a Sholáthar (Aibreán 2021) ar fáil anseoLu 

1.2 Próiseas na nGrád Creidiúnaithe - príomhghnéithe   

Leagtar amach sa Treoir do Scoileanna agus do Scoláirí maidir le feidhmiú Phróiseas na 

nGrád Creidiúnaithe d’Ábhair Taobh Amuigh den Scoil agus d’Fhoghlaimeoirí Taobh Amuigh 

den Scoil an próiseas chun teacht ar mharc céatadáin measta do scoláirí ábhartha a 

chláraigh ar an Tairseach Féinfhreastail d’Iarrthóirí (CSSP) agus a rinne iarratas ar Ghrád 

Creidiúnaithe san Ardteistiméireacht in 2021.   

Tá dhá chatagóir leathana de scoláirí taobh amuigh den scoil a mbaineann na socruithe seo 

leo. 

 Tagraíonn Ábhair Taobh Amuigh den Scoil, do scoláirí atá ar an rolla agus i mbun 

staidéir i scoil1 ar bhonn lánaimseartha ach atá i mbun staidéir freisin ar ábhar nó ar 

ábhair bhreise, agus iad á dhéanamh sin go hiomlán taobh amuigh den scoil. Ní 

dhéantar scoláirí atá i mbun staidéir ar ábhar sa scoil ach a bhfuil roinnt teagaisc sa 

bhreis á fháil acu taobh amuigh den scoil a áireamh sa chatagóir sin: ní fhéadfaidh 

siadsan ach marc céatadáin measta a fháil ón múinteoir lánaimseartha atá acu.  
 

 Tagraíonn Foghlaimeoirí Taobh Amuigh den Scoil do scoláirí atá iontráilte ar na 

scrúduithe mar iarrthóirí seachtracha agus nach bhfuil ag freastal i gcomhair teagasc 

lánaimseartha ar aon scoil ná ar aon choláiste príobháideach, atá aitheanta ag 

Coimisiún na Scrúduithe Stáit. San áireamh sa chatagóir sin tá scoláirí atá ag fáil a 

gcuid scolaíochta sa bhaile. 

 

                                                           
1 Ar fud na Treorach seo, cuimsíonn an téarma “scoil”: scoil nó ionad oideachais aitheanta, atá 
aitheanta ag an Aire Oideachais faoi fhorálacha an Achta Oideachais, 1998, agus ionad atá 
aitheanta ag CSS le haghaidh scrúduithe. 
 

https://www.gov.ie/en/publication/81e76-a-guide-to-state-examinations-and-accredited-grades-for-leaving-certificate-2021/
https://www.gov.ie/en/publication/679f4-guide-to-accredited-grades-for-leaving-certificate-2021-for-out-of-school-subjects-and-out-of-school-learners/
https://www.gov.ie/en/publication/3cea9-guide-for-schools-and-students-on-implementing-the-accredited-grades-process-for-out-of-school-subjects-and-out-of-school-learners/
https://www.gov.ie/en/publication/445f6-accredited-grades-for-leaving-certificate-2021-guide-for-schools-on-providing-estimated-percentage-marks/

Is fo-chatagóir de scoláirí taobh amuigh den scoil iad na scoláirí atá ag déanamh staidéir ar 

theangacha neamhchuraclaim. Rinneadh socruithe sonracha chun go bhféadfadh na scoláirí 

sin Grád Creidiúnaithe a fháil. Ní bhaineann an próiseas achomhairc a bhfuil breac-chuntas 

air sa treoir seo le scoláirí atá iontráilte ar theanga neamhchuraclaim ar an CSSP.  

Gné thábhachtach de na próisis atá le cur i bhfeidhm i mbliana is ea córas a sholáthar trína 

bhféadfaidh scoláirí atá ag déanamh staidéir ar ábhair taobh amuigh den scoil, agus 

foghlaimeoirí taobh amuigh den scoil, eolas agus fianaise ar a gcuid foghlama a sholáthar 

lena n-athbhreithniú ag Painéal Múinteoirí Cláraithe2. Chomh fada agus go bhfuil iarrthóirí 

cláraithe do Ghrád Creidiúnaithe ar an CSSP agus go bhfuil na foirmeacha riachtanacha 

comhlánaithe, sínithe agus curtha ar ais, ba cheart go ndéanfadh an Painéal Múinteoirí 

Cláraithe athbhreithniú ar pé fianaise a thaisctear. Ní mór don Phainéal teacht ar 

bhreithiúnas gairmiúil maidir le feidhmíocht dhóchúil an iarrthóra san Ardteistiméireacht in 

2021, agus a n-athbhreithniú ar an eolas agus ar an bhfianaise atá ar fáil ag cur bonn eolais 

faoina mbreithiúnas, agus marc céatadáin measta a bhronnadh.  

D’fhéadfadh sé, i gcásanna áirithe, go ndearna an scoil cinneadh nach féidir marc/marcanna 

céatadáin measta a thaisceadh thar ceann iarrthóra. D'fhéadfadh sé sin tarlú, más rud é:  

 Nár ghlac iarrthóir, nó an duine atá ag soláthar teagaisc don iarrthóir, páirt sa phróiseas mar 
nach ndearna sé/sí na foirmeacha riachtanacha a chomhlánú agus a chur ar ais  

 Gur chuir iarrthóir, nó an duine atá ag soláthar teagaisc don iarrthóir, na foirmeacha 
riachtanacha ar ais ach nár shínigh sé/sí na dearbhuithe ábhartha 

 Nach raibh aon fhianaise ar fáil don Phainéal Múinteoirí Cláraithe lena hathbhreithniú3.  

 

Má rinneadh cinneadh nárbh fhéidir marc céatadáin measta a thaisceadh thar ceann an 

iarrthóra in ábhar ar leith, cuirfidh príomhoide4 na scoile é sin in iúl i scríbhinn d’iarrthóirí (idir 

3 – 9 Meitheamh).   

Chomh maith leis sin, cuirfear in iúl d’iarrthóirí nach bhfuil sásta leis an gcinneadh sin go 

bhfuil sé de cheart acu achomharc a dhéanamh in aghaidh an chinnidh.  

Leagtar amach sa doiciméad seo an próiseas nach mór a leanúint más mian le hiarrthóir achomharc a 

dhéanamh in aghaidh chinneadh na scoile gan marc céatadáin measta a thaisceadh.  

                                                           
2 Chun críocha chóras na nGrád Creidiúnaithe don Ardteistiméireacht in 2021, glactar leis gurb 
ionann an téarma ‘múinteoir cláraithe’ agus duine nach mór dó/di bheith  

 Cláraithe mar mhúinteoir leis an gComhairle Mhúinteoireachta faoi láthair, nó  

 Cláraithe leis an gComhairle Mhúinteoireachta roimhe seo agus nár baineadh den chlár é/í mar gheall ar 
mhí-iompar gairmiúil, mar shampla, nó bheith  

 Ag teagasc in ionad don oideachas atá aitheanta ag an Aire Oideachais 

 Ag teagasc in ionad atá aitheanta ag CSS le haghaidh scrúduithe.  
 
3 Má cuireadh fianaise de chineál ar bith faoi bhráid an Phainéal lena breithniú, ní mór don Phainéal 
teacht ar bhreithiúnas gairmiúil agus marc céatadáin measta a bhronnadh, ar marc é a fhéadfaidh a 
bheith sa réimse ó 0.00% go dtí 100.00%. 
 
4 Sa doiciméad seo, úsáidtear an téarma “príomhoide” chun príomhoide in iar-bhunscoil aitheanta agus 
bainisteoir/comhordaitheoir in ionaid don oideachas a aithint 

Is í an tréimhse ama atá i gceist chun achomhairc ó iarrthóirí a thaisceadh ná ón 

Déardaoin 10 Meitheamh 2021 ag 9.00am go dtí an Luan 14 Meitheamh 2021 ag 12                       

a chlog meán lae.    

 

1.3 Forais d’achomharc 

I gcás go ndéanann Painéal Múinteoirí Cláraithe i scoil cinneadh gan marc céatadáin 
measta a sholáthar in ábhar, tá sé de cheart ag iarrthóir achomharc a dhéanamh in aghaidh 
an chinnidh sin ar na forais seo a leanas:  

 go ndearna an Painéal Múinteoirí Cláraithe earráid nuair a chinn siad gan marc 
céatadáin measta a sholáthar don iarrthóir in ábhar nó in ábhair  

 nár chloígh Cúntóir na nGrád Creidiúnaithe5 agus/nó an Painéal Múinteoirí Cláraithe 
sa scoil leis na socruithe atá leagtha amach in Treoir do Scoileanna agus do Scoláirí 
maidir le feidhmiú Phróiseas na nGrád Creidiúnaithe d’Ábhair Taobh Amuigh den 
Scoil agus d’Fhoghlaimeoirí Taobh Amuigh den Scoil ar bhealach a chuir an              
t-iarrthóir faoi mhíbhuntáiste.  

 

1.4 Réimsí atá eisiata ón bpróiseas achomhairc  

Ní chuimseoidh raon feidhme an achomhairc in aghaidh an chinnidh gan marc céatadáin 

measta a sholáthar d’fhoghlaimeoirí taobh amuigh den scoil agus d’ábhair taobh amuigh den 

scoil na cásanna seo a leanas:  

 na breithiúnais ghairmiúla a rinne an Painéal Múinteoirí Cláraithe maidir leis na 

marcanna céatadáin measta a athoscailt nó a cheistiú  

 measúnú ar an bhfianaise a taisceadh lena hathbhreithniú ag an bPainéal Múinteoirí 

Cláraithe. 

Ní bheidh aon fhianaise ar fhoghlaim a coinníodh ar taifead sa scoil mar chuid de 

phróiseas achomhairc. Coinnítear fianaise ar fhoghlaim ar taifead ar mhaithe le 

riarachán a éascú agus ar mhaithe leis sin amháin. Ba cheart gach comhad scoláire a 

choinneáil sa scoil in áit shábháilte nó go bhfógrófar a mhalairt.  

Beidh an Próiseas Achomhairc dírithe go hiomlán ar a fháil amach an raibh na nósanna 

imeachta a leanadh ag leibhéal na scoile i gcomhréir leis na treoirlínte a foilsíodh.  

  

                                                           
5 Úsáidtear an téarma Cúntóir na nGrád Creidiúnaithe sa doiciméad seo chun Cúntóir(í) na 
hArdteistiméireachta a bhfuil baint acu le próiseas na nGrád Creidiúnaithe d’fhoghlaimeoirí taobh 
amuigh den scoil/d’ábhair taobh amuigh den scoil a aithint. Tugtar tuilleadh eolais maidir le ról 
Chúntóir na hArdteistiméireachta i gciorclán CSS S15/2021. 

2.0 An Próiseas Achomhairc 
 

2.1 Achomharc a lorg 

Féadfaidh iarrthóir, ar dhiúltaigh Painéal Múinteoirí Cláraithe marc céatadáin measta a 
sholáthar ina leith, achomharc a lorg ach Foirm Iarratais d’Achomharc a chomhlánú    
(Aguisín A)  

 

2.2 Oifigigh Achomhairc a Cheapadh  

Ceapfaidh an Bord Cláir um Ghráid Chreidiúnaithe 2021 (atá freagrach as bainistíocht a 
dhéanamh ar phróiseas na nGrád Creidiúnaithe thar ceann an Aire) nó foghrúpa a bhunóidh 
sé chun na críche sin, Foireann um Achomhairc Grád Creidiúnaithe ar a mbeidh líon 
Oifigeach Achomhairc chun iarratais ar achomhairc a scrúdú agus a phróiseáil.  

Is é an ról atá ag an Oifigeach Achomhairc ná iarratais ar Achomharc a scrúdú agus breith a 

thabhairt orthu. San áireamh ansin beidh:  

 Athbhreithniú a dhéanamh ar an iarratas  

 Eolas breise a bhailiú ó phríomhoide na scoile agus ó dhaoine eile más gá 

 Cinneadh tosaigh a dhéanamh maidir leis an Achomharc.  

 

2.3 An t-achomharc a phróiseáil:  

 

Céim 1: 

Comhlánaíonn an t-iarrthóir an Fhoirm Iarratais d'Achomharc (Féach Aguisín A) agus 
cuireann sé/sí ar aghaidh chuig an seoladh ríomhphoist seo a leanas í 
agappeals2021@education.gov.ie 

 

Céim 2: 

Déanann Oifigeach Achomhairc athbhreithniú ar Fhoirm Iarratais d’Achomharc an 
iarrthóra. 

 

Céim 3:  

Déanann an tOifigeach Achomhairc teagmháil leis an bpríomhoide ar an bhfón agus 
cuireann sé/sí in iúl dó/di go bhfuarthas achomharc.  

I ndiaidh an chomhrá fóin, seolfaidh an tOifigeach Achomhairc foirm sheicliosta 
caighdeánach, ar ríomhphost chuig an bpríomhoide. Beidh ar an bpríomhoide na 
nithe seo a leanas a sholáthar sa fhreagra ar an ríomhphost: 

 seicliosta comhlánaithe  

 An comhad scoláire comhfhreagrach (gan aon fhianaise ar fhoghlaim a 
taisceadh san áireamh) 

 An taifead cuí ar chumarsáid atá ag Cúntóir na nGrád Creidiúnaithe 

Ba cheart na doiciméid sin a sholáthar láithreach chuig an seoladh ríomhphoist seo a 
leanas: agappeals2021@education.gov.ie 

mailto:agappeals2021@education.gov.ie
mailto:agappeals2021@education.gov.ie

Céim 4: 

Déanfaidh an tOifigeach Achomhairc athbhreithniú: 

 Ar an bhFoirm Iarratais d’Achomhairc a thaisc an t-iarrthóir 

 Ar an gcomhad scoláire, lena n-áirítear an taifead cuí ar chumarsáid atá ag 
Cúntóir na nGrád Creidiúnaithe, chomh maith leis an seicliosta atá 
comhlánaithe ag an bpríomhoide  

 Ar aon eolas eile a mheasann na hOifigigh Achomhairc a bheith ábhartha  
 

Cinnfidh na hOifigigh Achomhairc an seasfar nó nach seasfar leis an achomharc. 

 

Céim 5:  

Cuirfear cinneadh na Foirne um Achomhairc Grád Creidiúnaithe maidir le seasamh 

leis an achomharc nó diúltú dó in iúl do phríomhoidí agus d’iarrthóirí ar ríomhphost.  

 Má dhiúltaítear don achomharc agus má tá an t-iarrthóir míshásta go fóill, 

beidh teacht aige/aici ar phróiseas neamhspleách um achomhairc a 

iniúchadh, ar phróiseas é a bheidh á reáchtáil ag Scrúdanóirí Neamhspleácha 

Achomhairc6 (féach mír 3) 

 Má sheasann an Fhoireann um Achomhairc Grád Creidiúnaithe leis an 

achomharc, treoróidh an Fhoireann don phríomhoide Painéal Múinteoirí 

Cláraithe a bhunú chun athmheas a dhéanamh ar iarratas an iarrthóra ar Ghrád 

Creidiúnaithe agus leanfar leis an bpróiseas mar atá i gcéim 6-8 thíos.   

 

D'fhéadfadh sé nach ionann an Painéal Múinteoirí Cláraithe a bhunófar i gcúinsí den 

chineál sin agus an Painéal a rinne an cinneadh tosaigh.  

Tabharfar íocaíocht ar ráta €34.74 in aghaidh an ábhair do gach ball den Phainéal i 

leith gach ábhair a ndéantar athbhreithniú air do gach scoláire 

 

Céim 6: 

Déanfaidh an Painéal Múinteoirí Cláraithe breitnhniú ar iarrtas an iarrthóra ar Ghrád 

Creidiúnaithe i gcomhréir leis na próisis atá leagtha amach sa Treoir do Scoileanna 

agus do Scoláirí maidir le feidhmiú Phróiseas na nGrád Creidiúnaithe d’Ábhair Taobh 

Amuigh den Scoil agus d'Fhoghlaimeoirí Taobh Amuigh den Scoil. Comhlánóidh an 

Painéal Foirm OOS 6 i gcomhréir leis an bpróiseas atá foilsithe. Ansin cuirfidh siad an 

fhoirm sin faoi bhráid an phríomhoide go díreach.  

 

                                                           
6 Tá sé mar chúram ar na Scrúdanóirí Neamhspleácha Achomhairc athbhreithniú neamhspleách a dhéanamh ar 

phróiseas cinnteoireachta agus achomharc na Foirne um Achomhairc Grád Creidiúnaithe agus a dheimhniú, nó 

gan a dheimhniú, gur leanadh na nósanna imeachta go léir de réir mar is cuí chun teacht ar chinneadh agus nach 

féidir marc céatadáin measta a sholáthar.   

Céim 7: 

Comhlánóidh an príomhoide Foirm OOS 8 agus seolfaidh sé/sí cóip den fhoirm sin 
chuig an bhFoireann um Achomhairc Grád Creidiúnaithe.  

            

Céim: 8 

Cuirfidh an Fhoireann um Achomhairc Grád Creidiúnaithe in iúl d’iarrthóirí gur thaisc 
an scoil marc céatadáin measta don ábhar cuí, agus déanfaidh siad iontráil na 
marcanna sa chóras bailithe sonraí a bhainistiú. 

 

Tugtar tréimhse ama do na céimeanna thuas i mír 4.0 

 

2.4 Seicliostaí chun an próiseas athbhreithnithe a threorú 

 

Eiseofar seicliosta amháin nó níos mó chuig an bpríomhoide le comhlánú ag Céim 3 thuas. 

Braithfidh an seicliosta (na seicliostaí) a eiseofar ar an gcúis (ar an cúiseanna) a 

sainaithníodh ar Fhoirm OOS 9, maidir le cinneadh na scoile gan marc céatadáin measta a 

sholáthar. 

D’fhéadfaidís seo a leanas a bheith i measc na gcúiseanna le cinneadh na scoile gan marc 

céatadáin measta a sholáthar: 

▭ Níor ghlac an múinteoir/an teagascóir/an t-iarrthóir páirt sa phróiseas trí na 

foirmeacha riachtanacha a chomhlánú agus a chur ar ais  

▭ Chuir an múinteoir/an teagascóir/an t-iarrthóir ar ais na foirmeacha a thacaíonn le 

soláthar eolais agus fianaise chun go ndéanfadh an Painéal athbhreithniú orthu ach 

níor shínigh sé/sí na dearbhuithe ábhartha  

▭ Ní raibh aon fhianaise ar fáil don Phainéal lena hathbhreithniú 

 

I ndiaidh comhrá tosaigh ar an bhfón cuirfear cóip den seicliosta ábhartha ar aghaidh chuig 
an bpríomhoide. Ní mór an seicliosta sin a chomhlánú agus a chur ar ais láithreach ar 
ríomhphost, chomh maith leis an gcomhad scoláire (gan an fhianaise a taisceadh san 
áireamh) lena n-áirítear an taifead ar chumarsáid atá ag Cúntóir na nGrád Creidiúnaithe, 
chuig an seoladh ríomhphoist seo a leanas: agappeals2021@education.gov.ie 

 

  

mailto:agappeals2021@education.gov.ie

3.0 Iniúchadh neamhspleách 
Féadfaidh iarrthóir atá míshásta le toradh an phróisis Achomhairc iniúchadh neamhspleách 

ar an gcinneadh a iarraidh ach iarratas i scríbhinn a chur chuig an seoladh ríomhphoist seo 

a leanas: agappeals2021@education.gov.ie.  

 

3.1 Forais d’Iniúchadh Neamhspleách 

Féadfaidh iarrthóir iniúchadh neamhspleách ar thoradh an phróisis Achomhairc a iarraidh ar 

an bhforas nár cuireadh na nósanna imeachta don phróiseas Achomharc i bhfeidhm i gceart. 

 

3.2 Iniúchóirí Neamhspleácha a cheapadh 

Ceapfaidh an Bord Cláir um Ghráid Chreidiúnaithe scrúdanóirí neamhspleácha achomhairc 

chun athbhreithniú a dhéanamh ar chásanna den chineál sin. Is daoine iad Scrúdanóirí 

Neamhspleácha Achomhairc nach bhfuil ina bhfostaithe de chuid na Roinne Oideachais nó 

de chuid Choimisiún na Scrúduithe Stáit.  

 

3.3 Ról na Scrúdanóirí Neamhspleácha Achomhairc 

Ceapfar duine de na Scrúdanóirí Neamhspleácha Achomhairc mar Chathaoirleach. Is é ról an 

Chathaoirligh ná breithiúnas a thabhairt i gcás go gcuirtear cinntí conspóideacha nó deacra 

faoina b(h)ráid lena n-athbhreithniú. Chun go gcoinneoidh an Cathaoirleach a ról mar phointe 

formhéadaithe do na Scrúdanóirí eile, ní bheidh aon bhaint eile ag an gCathaoirleach le 

cinnteoireacht i dtaca le hachomhairc.   

Rachaidh na Scrúdanóirí Neamhspleácha Achomhairc i mbun a gcuid oibre i bhfoirne ar a 
mbeidh beirt. Deimhneoidh siad cibé acu a scrúdaigh go cuí nó nár scrúdaigh go cuí an 
Fhoireann um Achomhairc Grád Creidiúnaithe feidhmiú an phróisis atá leagtha amach sa 
Treoir do Scoileanna agus do Scoláirí maidir le feidhmiú Phróiseas na nGrád Creidiúnaithe 
d’Ábhair Taobh Amuigh den Scoil agus d’Fhoghlaimeoirí Taobh Amuigh den Scoil ag an scoil. 
Dá bhrí sin, díreoidh na Scrúdanóirí Neamhspleácha Achomhairc ar obair na Foirne um 
Achomhairc Grád Creidiúnaithe agus athbhreithniú á dhéanamh acu ar fheidhmiú an phróisis 
ag leibhéal na scoile.  

 Cuirfear na nithe seo a leanas ar fáil do na Scrúdanóirí Neamhspleácha Achomhairc:  

o Na taifid go léir a d’eascair as an Athbreithniú 

o An t-iarratas ar iniúchadh neamhspleách 

 Féadfaidh na Scrúdanóirí Neamhspleácha Achomhairc aon eolas a mheasann siad a 

bheith ábhartha a iarraidh 

 

Nuair a bheidh a scrúdú ar phróiseáil an achomhairc curtha i gcrích acu, deimhneoidh na 

Scrúdanóirí Neamhspleácha Achomhairc; 

i. gur phróiseáil an Fhoireann um Achomhairc Grád Creidiúnaithe an t-achomharc 
atá faoi thrácht i gceart, nó 

ii. nár phróiseáil an Fhoireann um Achomhairc Grád Creidiúnaithe an t-achomharc 
mar ba chuí 

I gcás go dtiocfaidh na Scrúdanóirí Neamhspleácha Achomhairc ar chinneadh mar atá ag (i), 

cuirfidh siad in iúl don iarrthóir gur phróiseáil an Fhoireann um Achomhairc Grád Creidiúnaithe 

mailto:agappeals2021@education.gov.ie

an t-achomharc mar ba chuí. I gcás go dtiocfaidh na Scrúdanóirí Neamhspleácha Achomhairc 

ar chinneadh mar atá ag (ii), iarrfaidh siad ar an bhFoireann um Achomhairc Grád 

Creidiúnaithe athbhreithniú breise a dhéanamh chun dul i ngleic leis an laige maidir leis an 

mbealach a ndearnadh an t-achomharc a phróiseáil. Ansin, cuirfidh na Scrúdanóirí 

Neamhspleácha Achomhairc an toradh, agus aon cheartú, más cuí, in iúl don iarrthóir. Dá réir 

sin, d’fhéadfadh sé go n-éileofaí ar an scoil athmheas a dhéanamh ar iarratas an iarrthóra ar 

Ghrád Creidiúnaithe i gcomhréir leis na nósanna imeachta atá leagtha amach sa Treoir do 

Scoileanna agus do Scoláirí maidir le feidhmiú Phróiseas na nGrád Creidiúnaithe d’Ábhair 

Taobh Amuigh den Scoil agus d'Fhoghlaimeoirí Taobh Amuigh den Scoil. Comhlánóidh an 

Painéal Foirm OOS 6 i gcomhréir leis an bpróiseas atá foilsithe agus cuirfidh sé faoi bhráid an 

phríomhoide í. Comhlanóidh an príomhoide Foirm 00S 8 ansin agus seolfaidh sé/sí cóip den 

fhoirm sin mar ríomhphost chuig an bhFoireann um Achomhairc Grád Creidiúnaithe. 

 

4.0 Amlíne 
 

3-9 
Meitheamh 

Cuirfidh an príomhoide cinneadh na scoile gan marc céatadáin measta a 
thaisceadh in iúl d’iarrthóirí 
 

10-14 
Meitheamh  
 

Cuirfidh Iarrthóirí Foirm Iarratais d’Achomhairc faoi bhráid na Foirne um 
Achomhairc Grád Creidiúnaithe 

14-22 
Meitheamh 
12.00  meán 
lae 

Déanann an Fhoireann um Achomhairc Grád Creidiúnaithe na nithe seo a 
leanas: 

 déanann siad athbhreithniú ar Fhoirm Iarratais d’Achomharc an 
iarrthóra 

 déanann siad teagmháil leis an bpríomhoide ar an bhfón chun a 
chur i in iúl dó/di go bhfuarthas achomharc agus chun an próiseas 
Achomhairc a phlé 

 eisíonn siad seicliosta leantach chuig an bpríomhoide ar 
ríomhphost, lena chomhlánú agus a chur ar ais chuig na bhFoireann 
um Achomhairc Grád Creidiúnaithe in éineacht leis an gcomhad 
iarrthóra, nach bhfuil an fhianaise ar fhoghlaim san áireamh ann 
agus go bhfuil an taifead ar chumarsáid atá ag Cúntóir na nGrád 
Creidiúnaithe san áireamh ann. 

 cuireann siad an cinneadh maidir le seasamh leis an achomharc nó 
diúltú dó in iúl don phríomhoide  

 cuireann siad an cinneadh maidir le seasamh leis an achomharc nó 
diúltú dó in iúl don iarrthóir 

 
Tabhair ar aird: sa seicliosta leantach, díreofar ar an gcúis (ar na 
cúiseanna) gan marc céatadáin measta a sholáthar agus orthu siúd amháin     

23 
Meitheamh - 
29 
Meitheamh   

Bunaíonn an príomhoide Painéal Múinteoirí Cláraithe i gcás go seastar leis 
an achomharc. (Ní gá gurb ionann é agus an painéal a bhí páirteach sa 
phróiseas i dtús báire) 

29 
Meitheamh  

Cuireann an príomhoide Foirm OOS 8 agus an marc céatadáin measta 
faoi bhráid na Foirne um Achomhairc Grád Creidiúnaithe 

Mar mhalairt air sin: má dhiúltaítear don achomharc tosaigh: 

23 
Meitheamh - 
25 
Meitheamh   

Taisceann iarrthóir iarratas ar athbhreithniú ag Scrúdanóiri 
Neamhspleácha Achomhairc 

28 
Meitheamh - 
2 Iúil 

Déanann na Scrúdanóirí Neamhspleácha Achomhairc athbhreithniú ar 
phróiseas cinnteoireachta agus comhlíonta na Foirne um Achomhairc 
Grád Creidiúnaithe 

 

5.0 Freagracht maidir le riar an phróisis achomhairc seo 

agus feidhmiú na dtorthaí  
Fad atá achtú an Bhille Oideachais (Ardteistiméireacht 2021) (Gráid Chreidiúnaithe), 2021 ar 

feitheamh, tá Córas na nGrád Creidiúnaithe á riar ag an Roinn Oideachais thar ceann an 

Aire Oideachais. I ndiaidh achtú na reachtaíochta, beidh córas na nGrád Creidiúnaithe á riar 

ag Coimisiún na Scrúduithe Stáit.  

Ní bheidh an próiseas achomhairc atá leagtha amach sa treoir seo, lena n-áirítear céim an 

achomhairc agus céim an iniúchta neamhspleách, infheidhme ach amháin i gcás go 

ndéanann an Painéal Múinteoirí Cláraithe cinneadh, nach féidir marc céatadáin measta a 

thaisce i leith iarrthóra, go dtí cibé am a mbronnfar na cumhachtaí atá riachtanach chun 

próiseas na nGrád Creidiúnaithe in 2021 a reáchtáil ar Choimisiún na Scrúduithe Stáit, de 

bhua thosach feidhme an Bhille Oideachais (Ardteistiméireacht 2021) (Gráid 

Chreidiúnaithe), 2021, mar dhlí. Déanfar na céimeanna a bhaineann le próiseáil achomharc 

agus le hiniúchadh neamhspleách atá ar siúl ag an am a ndéantar an reachtaíocht a achtú a 

chríochnú faoi na nósanna imeachta seo.  

I ndiaidh thosach feidhme an Achta Oideachais (Ardteistiméireacht 2021) (Gráid 

Chreidiúnaithe), 2021 déanfar foráil in alt 6(4) den Acht go mbeidh feidhmiú na 

bhfeidhmeanna ag Coimisiún na Scrúduithe Stáit, ar feidhmeanna iad atá á mbronnadh air 

ag an reachtaíocht nó faoin reachtaíocht, faoi réir chinneadh an Aire i dtaobh nithe a 

bhaineann le beartas.  Mar bheartas, cinnfidh an tAire, i gcás go ndéantar cinneadh maidir le 

taisceadh marc céatadáin measta, trí phróiseas ina léirítear meas ar cheartas aiceanta agus 

ar nósanna imeachta cothroma, gur cheart go bhfeidhmeodh a Roinn nó Coimisiún na 

Scrúduithe Stáit an cinneadh sin, de réir mar a bheidh.   

Dá bhrí sin, i gcás go ndéantar cinneadh faoin bpróiseas achomhairc agus/nó faoi phróiseas 

an iniúchta neamhspleách atá leagtha síos sa Treoir, cloífidh Coimisiún na Scrúduithe Stáit 

le cinneadh den chineál sin i dtaca le hiarrthóir den chineál sin.   

Agus an cinneadh sin á dhéanamh, thug an tAire aird ar an riachtanas a bhaineann le 

hionracas phróiseas na hArdteistiméireachta in 2021 a chinntiú, an riachtanas a bhaineann 

le cothroime a chinntiú i dtaca leis na hiarrthóirí go léir agus an tábhacht a bhaineann le 

muinín agus iontaoibh an phobail i dtorthaí na hArdteistiméireachta in 2021 a chinntiú. 

Aguisín A: Foirm Iarratais d’Achomharc  

An Ardteistiméireacht in 2021 

Gráid Chreidiúnaithe d’Ábhair Taobh Amuigh den Scoil agus d’Fhoghlaimeoirí Taobh 

Amuigh den Scoil (gan scoláirí atá ag déanamh staidéir ar theangacha 

neamhchuraclaim a chur san áireamh) 

Foirm Iarratais d’Achomharc 

Le comhlánú ag iarrthóirí atá ag déanamh staidéir ar ábhair taobh amuigh den scoil agus ar 

mian leo achomharc a dhéanamh in aghaidh cinneadh scoile gan marc céatadáin measta a 

thaisceadh i leith ábhair AGUS ACU SIÚD AMHÁIN 

Treoracha:  

1. Ba cheart d’iarrthóirí treoir a eisíodh maidir leis an bpróiseas achomhairc a léamh agus tá 

sí ar fáil anseo 

2. Ní mór don iarrthóir atá ainmnithe ar an bhfoirm iarratais na hiarratais a dhéanamh 

3. Ba cheart an fhoirm seo a chomhlánú go hiomlán agus a chur ar ais chuig an seoladh 

ríomhphoist seo a leanas: agappeals2021@education.gov.ie tráth nach déanaí ná an 14 

Meitheamh ag 12 a chlog, meán lae. Ní dhéanfar iarratais dhéanacha a phróiseáil 

4. Níor cheart doiciméid/fianaise ar bith eile a chur isteach leis an bhfoirm seo 

5. Más mian leat achomharc a dhéanamh in aghaidh cinnidh a rinne scoil gan marc 

céatadáin measta a sholáthar in ábhar amháin nó níos mó, ní mór duit foirm iarratais ar 

leith a chomhlánú do gach ábhar i.e. foirm iarratais amháin i leith gach ábhair  

6. Gheobhaidh tú admháil ar ríomhphost go bhfuarthas d’iarratas agus comhfhreagras 

breise nuair a bheidh d’iarratas próiseáilte.  

A. Eolas faoin iarrthóir, sonraí scoile/ionaid, sonraí ábhair  

Ainm an Iarrthóra:  

Scrúduimhir an iarrthóra:  

Seoladh ríomhphoist an iarrthóra:  

Uimhir theagmhála an iarrthóra:  

Ainm na scoile:   

Uimhir rolla na Scoile:  

Ainm an phríomhoide:  

Seoladh ríomhphoist na scoile:  

Ábhar:   

Leibhéal an ábhair:  

 
 

B. An bealach iarratais   

Roghnaigh a, b nó c thíos chun an bealach a lean tú nuair a rinne tú iarratas ar Ghrád 
Creidiúnaithe san ábhar atá ainmnithe thuas a thaispeáint 
 
⎕ (a) Is múnteoir cláraithe an duine a sholáthair teagasc dom taobh amuigh den scoil  
 
⎕ (b) Ní múnteoir cláraithe an duine a sholáthair teagasc dom taobh amuigh den scoil  
 

https://www.gov.ie/en/publication/b775e-out-of-school-learners-and-students-studying-subjects-entirely-outside-of-school-accredited-grades-2021/
mailto:agappeals2021@education.gov.ie

⎕ (c) Rinne mé staidéar ar an ábhar go neamhspleách nó d’fhógair mo 

mhúinteoir/theagascóir coimhlint leasa nó níor ghlac mo mhúinteoir/theagascóir páirt sa 

phróiseas  

 

C. An chúis a bhí ag an scoil gan marc céatadáin measta a thaisceadh   

Chuir an scoil/an t-ionad in iúl dom i scríbhinn ar an ________________[cuir isteach an 
dáta] gur cinneadh nárbh fhéidir marc céatadáin measta a sholáthar ar an gcúis/ar na 
cúiseanna seo a leanas: 
Cuir  de réir mar is cuí:  
 

☐Níor ghlac an múinteoir/teagascóir/scoláire páirt sa phróiseas trí na foirmeacha 

riachtanacha a chomhlánú agus a chur ar ais 

 

☐Chuir an múinteoir/teagascóir/scoláire ar ais na foirmeacha a thacaíonn le soláthar 

eolais agus fianaise chun go ndéanfadh an Painéal athbhreithniú orthu ach níor 

shínigh sé/sí na dearbhuithe ábhartha 
 

☐Seachas cásanna inar sholáthair múinteoir cláraithe marc céatádáin measta 

sealadach, ní raibh aon fhianaise ar fáil don Phainéal Múinteoirí Cláraithe lena 

hathbhreithniú 

 
D. Cinneadh maidir le hachomharc a dhéanamh   

Treoracha:  

 Tabhair breac-chuntas thíos, le do thoil, ar an gcúis/ar na cúiseanna atá le d'achomharc 
agus tagairt agat do:  
 
 na forais d’achomharc a bhfuil tagairt dóibh i mír 1.3 den Treoir don Phróiseas 

Achomhairc  
   agus/nó 
 chinneadh na scoile gan marc céatadáin measta a sholáthar mar atá léirithe i gcuid C 

 

 Níor cheart doiciméid/fianaise ar bith eile a chur ar ais leis an bhfoirm seo  

 

Is í/iad seo a leanas an chúis/na cúiseanna le m'achomharc: 

_________________________________________________________________________

_________________________________________________________________________

_________________________________________________________________________

_________________________________________________________________________

_________________________________________________________________________

_________________________________________________________________________

_________________________________________________________________________

_________________________________________________________________________

_________________________________________________________________________

_________________________________________________________________________ 

E. Dearbhú    

Deimhním go bhfuil an t-eolas a sholáthair mé ar an bhfoirm seo ceart agus fíor, agus is 

mian liom achomharc a dhéanamh in aghaidh an chinnidh a rinne an scoil gan marc 

céatadáin measta a sholáthar san ábhar atá ainmnithe ar chuid A den fhoirm seo.   

Ní mór an dearbhú thuas a shíniú. Má dhéantar an fhoirm a chomhlánú go digiteach, ní mór í a 

phriontáil agus a shíniú. 

Síniú an iarrthóra 
 
 

Dáta: 

Síniú an tuismitheora/chaomhnóra (má tá an t-iarrthóir faoi bhun 18 
mbliana d'aois) 
 
 

Dáta: 


